
ЫМЫРА

ҚОҒАМДЫҚ ҚАБЫЛДАУ

Айнұр БАТТАЛОВА.

Қазақстан Республикасы 
Президентінің «Орталық ат
қарушы органдар бас шы
ларының, әкімдердің, ұлт тық 
жоғары оқу орындары рек
торларының халыққа есеп беру 
кездесулерін өткізу туралы» 
2016 жылғы 5 ақпандағы №190 
Жарлығына сәйкес, облыс әкімі 
Қ.Д.Ысқақовтың 2020 жылғы 
19 ақпан күні сағат 11.00де 
Н.Бекежанов атындағы қазақ 
музыкалық драма театрында 
халыққа есеп беру кездесуі 
өтеді. 

Сонымен қатар, 2020 жылғы 
14 және 18 ақпан күндері 
сағат 10.0018.00 аралығында 
жеке және заңды тұлғалардың 
өкілдеріне жеке сұрақтары 
бойынша қоғамдық қабылдау 
өткізіледі.

Азаматтарды қабылдау 
облыс әкімдігі ғимаратының 
1қабатында өткізіледі.

Мекен-жайы: Қызылорда 
қаласы, Бейбарыс Сұлтан 

көшесі, № 1.
Байланыс телефондары:

+7 7242-40-11-91
(ішкі 7030, 7049).

ОБЛЫС 
ТҰРҒЫНДАРЫНЫҢ 
НАЗАРЫНА!

Аймақ басшысы былтыр өңірдің 
әлеуметтікэкономикалық даму қар
қынын сипаттайтын барлық негізгі 
көрсеткіштер бойынша оң нәтижелерге 
қол жеткізілгенін мә лімдеді. Атап 
айтқанда, жалпы экономикалық 
дамудың 7 көрсеткіші бойынша Қы
зылорда  үздік 8 облыстың қатарында. 

Былтыр аймақ экономикасына 
400 млрд теңгеден астам инвестиция 
салынып, 2018 жылға қарағанда 17,4 
процентке артқан. Осылайша Сыр 
өңірі инвестициялар өсімінің қарқыны 
бойынша жоғары өсу динамикасы бар 
үздік 4 аймақтың қатарында келеді. 19 
әлеуметтік нысан құрылысының 11і 
былтыр аяқталса, қалғаны биыл іске 
асады деп жоспарлануда.  Жұмыс істеп 
тұрған кәсіпкерлік субъектілерінің 
саны 9,3 процентке артқан. 

Қолданыстағы кен орындарының 
сарқылуына байланысты мұнай өндіру 
көлемі 2012 жылдан бастап азайып 
келеді. Алайда, статистика мәліметі 
бойынша мұнай өндірудің жыл сайынғы 
төмендеуіне қарамастан, былтырғы 
9 айда 2018 жылдың осы кезеңімен 

салыстырғанда облыста жалпыөңірлік 
өнім 102,4 процентті құраған.  Осы 
орайда облыс әкімі мұнай өндірудегі 
шығын салдарын жою мақсатында 
шикізаттық емес секторды әсіресе, 
экспортқа бағытталған өндірістерді 
дамытуға ден қойылғанын айтты.

– Соңғы төрт жылда өңдеу 
өнеркәсібінде еңбек өнімділігі 2,8 
процентке, ал шикізаттық емес экспорт 
көлемі шамамен 19 процентке артты. 
Биыл да бұл бағыттағы жұмыстарды 
күшейтеміз. Осы жылы ас тұзын 
өңдеу және йодтау зауытын іске 
қосамыз. Сонымен бірге жылына 4 
мың тонна балық өңдейтін цехты, 
қуаты 1500 тонна құс етін өндіретін 
құс фабрикасын іске қосу, ірі қара 
мал өсіретін кешенді аяқтау жоспарда. 
Бұдан бөлек, түйе сүтінен құрғақ сүт 
шығаратын, шыныпластикалық желілік 
және жоғары қысымдағы сорғы
компрессорлық трубалар өндірісінің 
құрылысы басталмақ, – деді облыс 
әкімі.

Ашықтық алға 
жетелейді

«ЭКСПО» көрмесінің «Ar
tHub» павильонында ор на  лас
қан фронткеңсенің ашы  луына 
еліміздің түкпіртүкпірінен 
озық ойлы, жалынды 700 жас 
жиналды. Салтанатты шарада 
Президент мұндай орта лық
тардың барлық өңірде ашы
латынын мәлімдеп, қатысу 
шылардың қуанышын тағы бір 
еселеді. 

– Ел тарихында мұндай 
шара бұрын болған жоқ. Биыл 
«Волонтерлар жылында» көп
теген жоба қолға алынады. 
Олардың барлығы осы кеңседе 
жүзеге асырылады. Мұндай 
орталықты еліміздің барлық 
өңірінде ашуды жоспарлап 
отырмыз, – деді Мемлекет 
басшысы.

Фронткеңсе волонтерлар 
үшін кеңес беру, әдістемелік, 
оқыту және ақпараттық 

орталыққа айналатын болады. 
Сондайақ, ол волонтерлік 
жо балар мен оқыту бағдар
ламаларын үйлестіру, мони
торинг жүргізіп, бірыңғай 
Callорталықтың жұмысын 
ұйымдастырады. Бұл жұмыс
тардың барлығы еліміздегі 
волонтерлар санын арттыруға 
бағытталып отыр. 

– Дүниежүзінде волон
тер  лік қызметтің ауқымы 
өсіп, әлемдік қозғалысқа ай
нал ды. Қазірдің өзінде жер 
бетінде 1 миллиардқа жуық 
волонтер бар. Бізде 16 мың. 
Ол мүлде аз. Әлемнің жалпы 
ішкі өнімнің 2,5 проценті 

– волонтерлар еңбегінің 
нәтижесі. Көптеген елде ерікті 
болу – қалыпты жағдай, үлкен 
құрмет. Мәселен, Францияда, 
Германия мен Жапонияда да 
еріктілердің саны жылдан 
жылға көбейіп келеді. Бізге 
де осы деңгейге жету керек, – 
деді ҚасымЖомарт Тоқаев. 

Бұдан бөлек, жиында во
лонтерлік қызметтің заңна
малық базасы нығайтылатыны 
хабарланды. Тарқатып айтар 
болсақ, волонтерлар нор
ма   тивтізаңнамалық негіз
де   меге ие болды. Маңыз
ды міндеттердің бірі 
– во лон  тер ларды дайын дау 

үшін тренингтік бағдар ла
ма  ларды әзірлеу болатын. 
Енді ол үшін тұрақты түрде 
оқыту семинарлары  ұйым
дастырылады. Биыл дәстүрлі 
«Зерен» жастар лагері арнайы 
осы тақырыпты қамтымақ. 
Сондайақ «Волонтерлар 
жы лы» шараларын жүзеге 
асыру да кәсіпкерлердің қа
лыс қалмауы айтылды. Со ның 
ішінде кор пора тивтік волон
терлікті дамы ту мәселесі күн 
тәртібінде. 

– Волонтерлік баста ма
лар  дың ілгерілеуіне екпін 
беріп, белсенділер үшін бар
лық жағдай жасайтын жер

гілікті атқарушы органдар 
маңызды рөлге ие болуы 
тиіс. Мен барлық атқарушы 
ор гандардың басшыларына 
тапсырма берді деп са
наңыз дар. Бірінші кезекте 
мем   лекеттік қызметшілер, 
ұлт    тық компаниялардың, ком
муналдық кәсіпорындардың 
қызметкерлері жұмыс апта
сының бірнеше сағатын осы 
бағытқа бөліп, үлгіөнеге 
көрсетуі тиіс, – деді Президент. 

«Жаңа бастама» деп ата
латын жоба да жастарға 
серпіліс сыйламақ. Мемлекет 
оған 170 млн теңге шамасында 
қаржы бөледі. Ал, бұл 
дегеніміз – 170 әлеуметтік 
жоба. 170 волонтерлік ұйым 1 
млн теңгеден алады. Қаражат 
волонтерлар үшін ыстық 
тамақ ұйымдастыруға, құрал
сайман сатып алуға және жол 
шығынын өтеуге жұмсалады. 

Жастарды қанаттандырған 
тек бұл емес. Мемлекет 
басшысының енді волонтерлік 
жұмыстың еңбек өтілі болып 
есептелетінін айтқанда, таңда
нысын жасыра алмағандар көп 
болды. Сондайақ, волон тер 
студенттерге қосым ша сти
пендия немесе пән кре диттерін 
жабуға рұқсат. Осы салада 
жұмыс істейтін үкі меттік емес 
ұйымдарға да қаржылай көмек 
қарас ты рыл ды. Әлеуметтік 
жоба ларды жүзе ге асыру үшін 
400ден астам шағын грант 
бөлінеді. Әр гранттың құны 
300 мың теңге көлемінде. Одан 
бөлек, әкімдерге жергілікті 
бюд  жет тен қосымша гранттар 
бөлу жүктелді. Еңбегімен 
ерек    шеленген волонтерлар 
мем   ле кеттік наградаларға да 
ұсы нылады. 

БІРЛЕСКЕН ІСТЕ БЕРЕКЕ БАР
Қиналғанға 

қол ұшын созып, 
айналасындағыларға 
қамқорлық танытып 
жүретін еріктілердің 
еңбегі ерек. Сондықтан 
да еріктілер қозғалысын 
дамыту мәселесі 
назардан түскен емес. 
Ал, биылғы жылдың 
еріктілер еншісіне 
берілуі ауқымды істерге 
серпін берді. Бұған 
Елордада Президент 
Қасым-Жомарт 
Тоқаевтың қатысуымен 
өткен волонтерлардың 
«Birgemiz» 
республикалық фронт-
кеңсесінің ашылуы 
дәлел.

Мөлдір ҚАЛЫМБЕТ.

Өтініштердің басым бөлігі 
тұрғын үй, әлеуметтік көмек, 
жұмыссыздық, денсаулық, білім 
салаларына, сондайақ, қоғамдық 
мәселелерге қатысты болды.

Қабылдауға алғашқы кірген 
“Арал балалары” қайырымдылық 
қорының атқарушы директоры 

Құралай Исаева отбасылар мен бала
ларға арналған жобаны қосымша 
қаржыландыру мәселесін жеткізді. 
Бұл жоба облыста үшінші жыл 
жүзеге асырылуда. Ол көмек қажет 
жандарға жеті мемлекеттік әлеу
меттік қызмет көрсетуге бағыт
талған. Дәлірек айтқанда, әлеуметтік 

карта арқылы қиын жағдайға душар 
болған отбасының басымдыққа 
ие проблемалары анықталып, 
оған тартылған мамандар (заңгер, 
психолог, әлеуметтік сала қызметкері 
және т.б) отбасымен бірлесіп, оның 
проблемаларын шешеді. Осылайша 
олардың денсаулық сақтау 
мекемелеріне, білім ошақтарына, 
әлеуметтік көмекке және тағы басқа 
салаларға қолжетімділігі қамтамасыз 
етіледі. Бүгінгі таңда 147 отбасына 
қолдау көрсетіліп, 63 отбасындағы 
балалардың  қиын жағдайлардан 
шығуына көмек берілген. 

Бейсенбі күні облыс әкімі Қуанышбек Ысқақов Қоғамдық кеңес 
мүшелері алдында есепті кездесу өткізді. Онда Үкімет қаулысымен 
бекітілген 2019-2022 жылдарға арналған облыстың әлеуметтік-
экономикалық дамуының кешенді жоспары туралы, өңдеу өнеркәсібі, 
ауыл шаруашылығы және тұрғын үй құрылысы бойынша атқарылған 
жұмыстар баяндалды.

Әрбір мәселе заң 
шеңберінде шешіледі

Облыс әкімі Қуанышбек Ысқақов өңірлік коммуникациялар 
қызметінде азаматтарды жеке мәселелері бойынша қабылдады. 
Оған қала және аудан әкімдерінің орынбасарлары мен басқарма 
басшылары қатысты. Қабылдауға 30-ға жуық  адам келді.

Ыдырыс ТӘЖІҰЛЫ.

Ұлт мақтанышының Сыр 
еліндегі сапарына сәттілік тілей 
отырып, университеттің ғылыми 
жетекшісі Бақберген Досмамбетов 
оқу ордасының бүгінгі жетістіктерін 
айтып өтті. Сонымен қатар жаңадан 
пайдалануға берілген университет 
ғимаратының ерекшелігіне тоқ
талып, аймақ жастарымен қоса, 
көрші облыстар, тіпті Өзбекстан 
Республикасынан да студенттер бар 
екенін тілге тиек етті. 

Өз кезегінде ақын университет 
пен колледж жастарына және 
профессороқытушыларға ыстық 
ықыласын білдірді.

– Құрметті достар! Осыдан 45 
жыл бұрын Қызылордада болдым. 
Сол жылдармен салыстыра қарап 
отырсам, қалада көп өзгеріс, 
артықшылық, әдемілік бар. Жаңа 
үйлер, зәулім ғимараттар, үлкен 
көпірлер. Сіздердің мынадай әсем 
ғимаратта білім алуларыңыз. 
Мұның бәрі – біздің елдің алға ба
сып, жылданжылға қарыштап да
муының бірденбір белгісі. Бүгінгі 
ұйымдастырылған кездесуге риза
шылығымды білдіремін, – деді 
Олжас Сүлейменов.

Сондайақ, ақын «Невада
Семей» қозғалысының 30 жылдық 

мерекелік медалімен унверситет 
ұжымын және ауыл шаруашылығы 
ғылымдарының кандидаты, доцент 
Ғалия Әлібекованы марапаттады.

Жалпы бұған дейін де білім беру 
ордасында «Мәртебелі мейман» 
жобасы қолға алынған болатын. 
Онда Қазақстанның экономикалық 
және рухани қалыптасуында, даму 
тарихында сүбелі үлес қосқан, 
еңбегі сіңген танымал тұлғалармен 
кездесу ұйымдастырылып отырады. 
Кездесуде жастар мен жазушы 
арасында диалог болып, Олжас 
Омар ұлының шығармашылығы 
мен өмір жолына қатысты өздерін 
қы  зық тырған сауалдарға жауап та 
алды.

Тағылымды шара соңында уни
верситеттің ғылыми кеңесі ше
шімімен ғалым, ұстаз, саясаткер, 
ақын Олжас Сүлейменовке «Бола
шақ» университетінің Құрмет ті 
профессоры атағы берілді.

Олжас СҮЛЕЙМЕНОВ:
«Қызылорда әсем қалаға 
айналыпты»

Ержан ҚОЖАСОВ.

«Болашақ» университетінде Қазақстанның халық жазушысы, 
«ХХ ғасыр адамы», Халықаралық «Невада-Семей» ядролық 
қаруға қарсы қозғалыс президенті, Қазақстанның Еңбек Ері Олжас 
Сүлейменовпен кездесу өтті. Шараға облыс әкімінің орынбасары 
Наурызбай Байқадамов қатысты.



Бірлескен 
істе 
береке бар

Экспортқа бағытталған өнім 
шығару агроөнеркәсіптік кешеннің 
де маңызды бағыт тарының бірі 
са налады. Бү гінде бұл бағытағы 
өнімдер әлемнің 19 еліне жіберілуде. 
Ал экспортталатын өнім түр лерінің 
тізбесі соңғы жылдары 3-тен 19-
ға дейін көбейді. Жыл қорытын-
дысымен ауыл шаруашылығы 
өнімінің экс порт көлемі 7 процентке 
өсіп, өңделген өнім үлесі экс порт-
тың 90 проценттен аста мын құрады. 

– Күріштің әр гекта ры-
нан 60,3 центнерден өнім 
жи налып, 530,5 мың тонна 
күріш салысы қамбаға құйыл-
ды. Әлеуметтік маңызы бар 
19 азық-түлік тауарының ең 
төмен бағасы қалыптасқан 
об лыстардың қатарында 
біздің өңір де бар, – деді 
аймақ бас шысы.

Былтыр жұмыссыздық 
дең гейі 4,7 процентке төмен-
деген. Кәсіпорындарда қыз-
мет кер лерді жаппай қыс-
қартуды бол дырмау және 
жұ мыссыздық деңгейін бір-
неше жыл бойы 4,8 процент, 
яғни, республикалық орта 
көрсеткіштен асырмай ұстап 
тұруға қол жеткізілді. 

Қабылданған жүйелі ша-
ра лар нәтижесінде соңғы 3 
жылда жұмыс істеп тұрған 
кәсіпкерлік субъектілерінің 
са ны 24 процентке, ша ғын 
жә не орта бизнесте жұмыс пен 
қамтылғандар саны 7,5 процентке, ал 
салық түсімде рінің көлемі тек соңғы 
жылдың өзінде 11 процентке артқан. 

– Президент тапсыр масына сәй-
кес, шағын және орта биз нестің 
өңірдің өндіріл ген өнімдегі үлесі 
2025 жылы 35 процент болуы 
тиіс. Ал бізде, өткен жылдың 9 
айы бойынша 16,5 процент ғана. 
Мұнымен қоса бейресми жұмыспен 
қам тылғандар жұмыссыздық дең-
гейін төмендетуге, салық тү сімін 
арттыруға кері әсер етіп отыр. Ендігі 
бір мәселе, ол бейресми жұмыспен 
қамтыл ғандарды заңдастыру, рәсім-
деп, тіркеуге алу, – деп атап өтті 
облыс әкімі. 

Аймақта тұрғын үй құры лысын 
дамытуға үлкен мән беріліп келеді. 
Былтыр ша ма мен 760 мың шаршы 
метр тұрғын үй көлемі пайда лануға 

бе рілген. Облыс орталы ғын дағы 
Сыр дария өзені нің сол жа ғалауын 
игеру жалға суда. Қазірдің өзінде 
2234 пәтерлі 48 көпқабатты тұрғын 
үйдің құрылысы аяқталған. Оның 
ішінде 18 үй жеке инвесторлар есе-
бінен пайдала нуға берілген.  Алай-
да аймақ басшысы тұрғын үйге 
кезектің қатары әлі де жоғары болып 
тұрғанын атап айтты. 

– Қазіргі таңда облыс бо йынша 
тұрғын үйге мұқтаж 30118 азамат, 

оның 25395-і қала бойынша үй алу 
кезегіне тіркелген. Сондықтан осы 
мә  селені шешу бойынша  қар қын ды 
жұмыстарды жал ғас  ты руға тиіспіз. 
Сондай-ақ, бүгінгі күні 96882 азамат 
жер кезе гінде тұр. Оның басым 
көпшілігі Қызылорда қаласы ның 
үлесінде.  Соған қарамас тан, бізде 
тұрғын үй салуға берілген жер 
телімдері уақы тылы игеріліп жатқан 
жоқ, – деді облыс әкімі.

Байқоңыр қаласында тұ рып 
жатқан азаматтардың әлеу меттік-
экономикалық жағдайы ерекше 
назарда. Соңғы 30 жыл да алғаш 
рет «Нұрлы жер» мемлекеттік 
бағдарламасы бо йынша былтыр 50 
пәтерлік 5 үй берілсе, тағы 5 үйдің 
құ рылысын бастау жөнінде ше-
шім қабылданды. Жаңа пә терлерге 
Ақай, Төретам елді мекендерінің де 
тұрғындарын орналастыру жоспар-
лануда. Былтырғы қазан айында қа-

ланың барлық көппәтерлі үй лерін 
табиғи газға көшіру аяқ талды. Бұл 
өз кезегінде қаланың әлеуметтік 
ахуалына оң әсерін тигізуде. 

– Алдағы 3 жылда қаланың су, 
кәріз желілерін жаңғырту және қайта 
құру бойынша жұмыстар жүргізіледі. 
Жылу тарифын төмендету мақса-
тында Байқоңыр кешені бо йынша 
Қазақстан-Ресей Үкі мет аралық ко-
миссия сының ке зекті отырысына 
қаланың жылу жүйесін дамыту 

мәсе лесін қарау туралы ұсынысты 
енгізу жоспар лануда. Сондай-ақ, 
«Байқоңыр» еркін экономи калық 
аймақ құру мәселесі пысықталуда, – 
деді аймақ басшысы. 

Облыс әкімі «Қорқыт ата» әуе-
жайының құрылысы биыл баста-
латынын айтты. Бұл жобаны іске 
асыру мем лекеттік-жекеменшік 
әріп тес тік аясында жүргізілмек. 

– Әуежайды жаңарту, қайта 
салу мәселесі көптен қызылор-
далықтардың көкейінде жүр ген сұрақ 
болатын. Жекеше әріптесті анықтау 
бойынша өткізілген кон курстың 
бірінші кезеңімен «BI Civil Con-
struction»  жауапкершілігі шек теу лі 
серіктестігі біліктілік ірік теуден өтті. 
Қазіргі уақытта жобалық-сметалық 
құжат та маны әзірлеу бойынша жұ-
мыстар басталып кетті. Биыл ғы 
мамыр айында терми нал құрылысы 
басталады деп кү тілуде, – деді аймақ 

басшысы.
Қазіргі таңда «Қорқыт Ата» әуе-

жайы» АҚ мен «FlyArystan» әуеком-
паниясының арасында келісім-шарт 
жасалып, наурыз айының ортасынан 
бірнеше бағытта жолаушыларды 
ар зан бағамен тасымалдау ұйым-
дастырылады. Сондай-ақ, 29 нау-
рыздан бастап «Аэро флот» ком-
паниясы (Ресей) халық  аралық 
«Мәскеу-Қызыл  орда-Мәскеу» 

бағыты бо йынша аптасына 
4 рет ұша тын болады. 

Кездесуде сонымен 
қатар облыс әкімі 2019-
2021 жыл дарға арналған 
өңірлік Әлеу меттік жол 
картасында көте рілген мә-
селелерге тоқталды және 
аймақ дамуында тұрғын-
дармен ашық байланыстың 
ма ңызы зор екенін тағы бір 
пы сықтап өтті. 

– Мемлекет басшысы 
Қасым-Жомарт Тоқаев 
біз ге би лік пен халықтың 
арасын дағы ашықтықты 
қамтамасыз ете отырып, 
тұ рақты байланыс орна-
туды міндеттегенін біле-
сіздер. Осы орайда мен ай 
сайын бір күнімді толы-
ғымен ел азаматтарының 
өті ніш-ті лектерін тыңдауға 
арнап, қа былдаулар өткі-
зіп келемін. Шалғай орна-
ласқан  елді ме кендердегі 

ауыл тұрғын да  рының қабылдауға 
кіру қол же тімділігін арттыру мақ-
сатында онлайн-қабыл дау функ-
циясы жұмыс істейді. Әлеуметтік 
жол карта сында көмекке мұқтаж 136 
отба сына облыстың ірі және орта 
кәсіпкерлік субъек  тілері жауапты 
ретінде бекі тілді. Басқа да бір-
қатар ша ралар қамтылған. Халық 
пен жергілікті билік арасын дағы 
өзара байланысты қалып тастыруға 
бағытталған осын дай жұмыстар 
тоқтаусыз жүр гізілетін болады, – деп 
тү йін деді облыс әкімі. 

Жиын соңында Қоғамдық кеңес 
мүшелері ойларын ортаға салып, 
ұсыныстарын айтты. Аймақ басшы-
сының атқарып жатқан жұмыс-
тарына оң бағасын беріп, өңірдің 
дамуы үшін бірлесіп жұмыс істеуге 
қашан да дайын екендіктерін 
жеткізді. 

АШЫҚТЫҚ АЛҒА ЖЕТЕЛЕЙДІ

Осылайша, басқосу баянды бастамаларға 
толы болды. Шарада «QAZVOLUNTEER.
KZ» онлайн платформасының қызметі және 
волонтерліктің 7 салалық бағыты тарқатып 
айтылды. Соның ішінде Мем лекет басшысы 
жерлесіміз, қа лалық «Жастар ресурстық 
орталығының» директоры Са быржан Кең-
шіліктің «Жеңіс» республикалық қайырым-
ды лық жобасы мен өңірімізде осы бағытта 
қолға алынған жұ мыс тарымен танысты. 
Сыр волонтерлары да тікелей бай ланысқа 
шығып, «Во лонтерлар жылының» ретінде  
жа  риялануы ерікті қоғам мү ше лерінің 
жұмысына одан әрі серпін беріп, жауапкер-
ші   лікті арттырғанын алға тарт ты. Осы 
орайда Қасым-Жо март Кемелұлы Сыр 
жаста ры ның жұмысына оң баға берді. 
Жалпы, «Еріктілік – халқы мыздың шынайы 
болмысы, салт-дәстүрі. Бұл бастама ұлт-
ты ұйыстырып, мемлекетті ны ғайту үшін 
қажет» деген пікі рімен  бөлісті.

Кездесу  республика жас тарының басын 
қосып, бағытын бір арнаға бұрды. Ең 
бастысы, волонтерлардың жұмыс іс теуіне 
қажетті мүмкіндіктер қа рас тырылды. 
Олар дың ендігі міндеті – білек сыбана 
іске кірісіп, ел игілігі жолындағы еңбекті 
жалғастыру.

Ольга Чебакова, «Волонтеры Кы
зылор да» қоғамдық бірлес тігінің дирек
торы:

– Президент пәрмен берген «Волон-
терлар жылын» жоғары деңгейде өткізу 
және әр өңірде волонтерлік қызмет 
аясын кеңейту – маңызды мәселе. Ол  
«BIRGEMIZ» республикалық фронт-
кеңсесінің ашы луында көтерілді. Облыстан 
30-ға жуық делегат қатыстық. Қазақстанның 
түкпір-түкпірінен келген жалынды 
жастарды көріп, көзіміз оттай жанды. 
Әрбір жаңа бастама бізге ерекше серпіліс 
сыйлады. Жалпы, елімізде жастардың 
волонтерлік қызметпен айналысуына бар 
жағдай жасалуда. Біз сол мүмкіндікті 
пайдалана білуіміз керек. Алдағы міндет 
айқын. Облыста еріктілік қызметті 
ілгерілету бағытында ерікті жастар лагері, 
облыстық  слет ұйымдастырылып, тың 
тәжірибемен бөлісуге мүмкіндік беретін 
пікіралмасулар мен семинар-тренингтерді 
өткізу қолға алынған. Облыстық «Жастар 
ресурстық орталығының» бастамасымен 
«Еріктілер штабы» да құрылды. Мен 
жетекшісі ретінде сайландым.Қазір 
еріктіліктің 15 бағыты айқындалып, негізгі 
бағыттар бойынша жұмыс жалғасуда. 

Айнұр Әбсеметова, халықаралық 
волон тер:

– Бұған дейін өмір сүру деңгейі төмен 
шағын ғана африкалық ел – Малавиде 
тұрып, халықаралық волонтер ретінде 
жұмыс істедім. Ол – менің сүйікті ісім. 
Бұл елге Қазақстандағы БҰҰ-ның Даму 
бағдарламасы шақырған еді. Олар-
дың ортаға бейімделуіне қамқорлық 
таныту, өздерін жайлы сезінулері үшін 
қауіпсіздігін қамтамасыз ету қажет болды. 
Қиындықтарға қарамастан үйренісіп  
кеттім. Барлығымен бірдей елдің бүкіл 
өңірін аралап, шалғайдағы ауылдарында 
болдым. Бастысы, қажетті тәжірибе 
жинадым. Қазір «Шекарасыз дәрігерлер» 
ұйымында жұмыс істеймін. Жақын 
арада Мьянмаға аттану жоспарым бар. 
Бұл ретте елімізде еріктілердің қызметі 
бағаланып жатқаны қуантады, волонтерға 
біраз жеңілдіктер қарастырылуда. Алдағы 
уақытта қатарымыз толығатыны сөзсіз.

Қызылорда-Астана- 
Қызылорда.

1бет.
1бет.

2019 ЖЫЛҒЫ ҚЫЗЫЛОРДА ОБЛЫСЫНЫҢ ӘЛЕУМЕТТІК-ЭКОНОМИКАЛЫҚ ДАМУЫНЫҢ КЕЙБІР КӨРСЕТКІШТЕРІ
ДЕРЕК ПЕН ДӘЙЕК

20 жылдық үзілістен кейін 
қызылордалық «Қайсар» фут-
бол клубы өз тарихын-
да екінші рет ел Кубо-
гын жеңіп алды. «Ал-
тын самғау-2019» 
ұлттық конкурсының 
қорытындысымен 
Қызылорда облы-
сы «Қазақстанның үздік 
спорттық аймағы» болып табылды.

2019 жылы 
инвестиция көлемі 
17,4%-ке өсті. 
Инвестиция-
лардың өсуі 
кәсіпорындардың 
меншікті қаражаты 
салымының 26% көбеюі 
есебінен қамтамасыз етілді.

2013 жылы облыс 
ауыл шаруашылығы 
өнімдерінің тек 
3 түрін экспорт-
таса, 2019 жылы  
экспорттық өнімнің 
саны 19 түрге жетті.

«Аралтұз» АҚ 
экспортқа шығаратын 
өнімдерінің үлесі 
61-ден 80%-ке 
жетті. Кәсіпорын 
Украинаға 924 тонна 
тұз экспорттады.

Күрішшілер гектары-
нан 60,3 центнерден 
өнім алып, жаңа ре-
корд орнатты. Гек-
тарынан 108 цент-
нерден өнім жинаған 
диқандар да бар.

2018-2020 жылдары жаппай кәсіпкерлікті 
дамытудың үшжылдығы 
жарияланды. Жұмыс 
істеп тұрған шағын 
және орта бизнес 
субъектілерінің саны 
2019 жылы 9,3%-ке 
өсті. Бұл көрсеткіштің 
өсу қарқыны бойынша 
аймағымыз республикада 
жетекші орынға ие.

Мемлекеттік 
жекеменшік 

әріптестік аясында 
34 млрд теңге 

көлемінде 142 жоба 
жүзеге асырылып 

жатыр.

2019 жылы 
761 мың шаршы 

метр тұрғын 
үй пайдалануға 

берілді.

Қызылордада 
Сырдарияның сол 
жағалауында 
Жастар ресурстық 
орталығы мен 
тұрғын үйлер 
пайдалануға берілді.

2019 жылы Шиелі 
кентінде аудандық 
аурухана 
пайдалануға берілді. 
Аймақтың ауылдық 
елді мекендерінде 
7 дәрігерлік 
амбулатория  ашылды.

2019 жылы жеке инвесторлардың 
қаржысымен 1450 
орындық 3 жеке мектеп 
салынды. Жалағаш 
және Жаңақорған 
аудандарында 
апатты жағдайдағы 
мектептердің орнына 
жаңа құрылыс жүріп 
жатыр.

Табиғи газды облыс 
тұрғындарының 
63%-і тұтынады. 
2019 жылы 
Байқоңыр 
қаласындағы 
тұрғын үйлерді 
табиғи газға 
ауыстыру жұмыстары 
аяқталды.

2019: ЖЕМІСТІ ЖЫЛДЫҢ 
ЖАРҚЫН КӨРСЕТКІШТЕРІ

Нұрсұлтан Назарбаев 2019 жылғы 20 наурыздан бастап Қазақстан 
Республикасының Президенті өкілеттігін атқаруды тоқтатты. 9 маусымда 
өткен ҚР Президентінің кезектен тыс сайлауында  Қасым-Жомарт Тоқаев 
жеңіске жетті. 

«Абзал және К» компаниясы  «Парыз» сыйлығының «Үздік әлеуметтік жауапты кәсіпорын» 
номинациясы бойынша алтын жүлдесін алды.  Ал «Алтын сапа» сыйлығының «Үздік инновациялық 
жоба» номинациясы бойынша – «СКЗ-U», «Азық-түлік тауары және ауыл шаруашылығы өнімін 
шығаратын үздік кәсіпорын» номинациясы бойынша «Мағжан және К» компаниялары марапатталды.

28 маусымда Президент Жарлығымен Қызылорда облысының әкімі 
қызметіне Қуанышбек Досмайылұлы Ысқақов тағайындалды.

ҚР Премьер-Министрі Асқар Мамин Байқоңыр 
қаласының әлеуметтік-экономикалық дамуымен, 
сондай-ақ ғарыш саласындағы бірлескен жобалардың 
іске асырылу жағ дайымен танысты.

Сүйікті қалам –Қызылорда!

Арыс, біз біргеміз! 
Сыр құрылысшылары Арыстағы жағ-
дайға ерекше үлес қосты.

Sb

«Қызылорда: тұрақ-
ты өрлеу, инвес тиция лық 
ын  ты  мақтастық үшін 
жаңа мүмкін дік  тер» 
ат ты ХІ Ха лық ара лық 
«Baikonyr Invest» ин  вес -
тициялық форумы.

2019: ЖЕМІСТІ ЖЫЛДЫҢ

Қазақстан Президенті Қасым-Жомарт Тоқаев Қызылорда облысында жұмыс сапары кезінде. Жастар жылы: Сырдарияның сол жағалауында Жастар ресурстық 
орталығы ашылды.

Байқоңыр 
қаласында 5 
көпқабатты 
тұрғын үй 
пайдалануға 
берілді. Бұл – 
«жұлдызды 
қалашықта» 
соңғы 30 
жылда 
салынған жаңа 
құрылыс.

2019 жылы 761 мың шаршы метр тұрғын үй пайдалануға 
берілді.

Аймақта 22 мұнай компаниясы жұмыс істейді. 

Sb



ЖАРҚЫН КӨРСЕТКІШТЕРІ

Түркітілдес елдердің «Қорқыт және Ұлы дала сазы» 
халықаралық фольклорлық-музыкалық өнер фестивалі.

Ирандық қазақ Уәлимұхаммед Қожа 
«Қорқыт ата кітабының» үшінші нұсқасын 
тапты.

«Н.Назарбаев: дәуір, тұлға, қоғам» көшпелі қор көрмесі 
Қызылордада.

Сыр спортшылары – әлемдік аренада.

«Қайсар» футбол командасы – Қазақстан Кубогының жеңімпазы. Команда 20 жылдан кейін  
екінші рет финалға шықты. Алда – Еуропа лигасы. 

«Жастар жырлайды» республикалық ақындар айтысы.

Мұхтар Ниязов – 
айтыстың ақтаңгері. 

Татулық тамыры тереңде.



Қызылорда 
облысы

Республика 
бойынша

1. Негізгі әлеуметтік маңызы бар азық-түлік 
тауарларының индексі

109,1% 110,4%

2. Атқарылған құрылыс жұмыстарының көлемі 154,3% 112,9%
3. Шикізаттық емес экспорт көлемі (11 ай 

қорытындысы)
96,4% 96,1%

4. Негізгі капиталға тартылған инвестициялар 
көлемі

117,4% 108,5%

5. Өңдеуші өнеркәсіп көлемі 101,3% 104,4%
6. Пайдалануға берілген тұрғын үйлер көлемі 108,8% 104,9%
7. Ауыл шаруашылығының жалпы өнім көлемі 104,4% 100,9%7жетістік және жауапкершілік
КӨРСЕТКІШ:

2019: ЖЕМІСТІ ЖЫЛДЫҢ 
ЖАРҚЫН КӨРСЕТКІШТЕРІ

Батыр Анаға құрмет.

Арал ауданында балықшыларының дәстүрлі V слеті ұйымдастырылды. Жаңақорған ауданында дәстүрлі V малшылар слеті өтті.

«Мерейлі отбасы» ұлттық байқауында Қиянбековтер әулеті жүлдегер атанды. 

Президент Қасым-Жомарт Тоқаев Сыр бойы диқандарын күріштен рекордтық өнім жинауымен құттықтады. 

Қызылорда облысы 
үздік 8 аймақтың 
қатарында.

Өткен жыл облыс құ
рылысшылары үшін ай
тарлықтай жетістікке қол 
жеткізген кезең болды. 
Ай мақтағы құрылыс жұ
мыстарын айтпағанда, 
олар дың қолымен Арыс 
қа ласында жарылыс сал
дарынан зардап шеккен 
тұрғын үйлерді қалпына 
келтіру жұмыстары жүр
гізілді. Қызылордалық 
құ  рылыс компаниялары 
Арыс қаласындағы 5 әлеу
меттік, 15 кәсіпкерлік 
ны сан мен 268 тұрғын 
үйді қалпына келтіру жұ
мыстарын жыл дам әрі 
сапалы орын  дады. Сондай
ақ облыс құрылыс шылары 
Түр кіс тан қала сына сый 
ретінде халыққа қызмет 
көрсету кешенін (Шығыс 
моншасы) салып берді.

Құрылыс – экономи ка
ның локомотиві саналады. 
Облыс құрылысшылары 
ерен еңбегімен өңірдің 
әлеуметтікэкономикалық 
деңгейінің артуына айтар
лықтай үлес қосуда.  Олар
дың күшімен әлеуметтік, 
мәдени және  спорт кешен
дері мен көпқабатты тұр
ғын үйлер бой көтеруде. 
Өткен жылы Арал ау даны 
мен Қызылорда қала сында 
3 мектепке 425 орын ға 
арналған қосымша ғи
мараттар пайдалануға бері
ліп, 1450 орынға арналған 
3 жеке мектеп ашылды. 
Арал ауданында облыстық 
дарынды балаларға ар
нал ған мектепинтернаты 
ашылып, 185 бала 
қ абылданды.

Денсаулық сақтау са
ласында 2019 жылы 15 
бастапқы медициналық
санитарлық көмек көр
се тетін нысан мен жал
пы құны 5,5 млрд теңгені 
құрайтын Шиелі аудан
аралық ауруханасы пайда
лануға берілді.  Мәдениет 
нысандарын жаңғырту 
мақ сатында 2 ауылдық 
клуб және мемлекеттік
же ке шелік әріптестік  ая
сында Қызылорда қала
сына қарасты Ақжар ма 
ауыл дық клубы тұрғындар 
игі лігіне ұсынылды.

2019 жылы Шиелі ау
данының Бестам, Төңкеріс 
ауылдарында, Жаңақорған 
ауданының орталығы мен 
Сүттіқұдық ауылында, 
Жа лағаш ауданының Таң 

ауылында спорт кешендері 
іске қосылды. Ғ.Мұратбаев 
атындағы орталық ста
дионға қайта жаңғырту 
жұ мыстары жүргізіліп ха
лықаралық талаптарға сәй
кестендірілді. Сонымен 
қа  тар, Жалаңтөс баһадүр 
атындағы спорттағы да

рынды  балалар үшін ин
тернатколледж мектебіне 
күрделі жөндеу жүргізілді. 
Жосалы кенті мен Қазалы 
ауданының Әй теке би 
кен тіндегі ор талық ста

диондар ағым дағы жөн
деу ден өтті. 

Тұрғын үй құрылы сы
ның қай өңір болмасын 
маңызы өте жоғары. 
Сыр елінде соңғы жыл
дары баспаналы болу 
ба   қыты бұйырғандар 
көр   сет кіші көңіл қуан

тады.  2019 жылдың қаң  
таржелтоқсанында пай
далануға берілген тұр ғын 
үйлердің жалпы көлемі 
761,4 мың шаршы метрге 
жетіп, 2018 жыл көр сет

кішімен  салыс тыр ғанда 
108,8 процентті құрады. 
2019 жылға «Нұрлы жер» 
мемлекеттік бағдарламасы 
аясында тұрғын үй және 
инженерліккомму ника
циялық инфр ақұрылымдар 
құрылысына барлығы 
24,5 млрд теңге бөлінді. 
2092 пәтерді құрайтын 
49 көпқабатты тұрғын 
үй құрылысы жүргізіліп, 
оның 1843 пәтерді құрай
тын 43і пайдалануға бе
рілді. 

Құрылысшылар Сыр   
дария өзенінің сол жаға
лауында тұрғын ау дан
дардың бой көтеруіне 
ерек ше үлес қосты. Өт
кен жылы онда сатып алу 
құқығынсыз жалға бе
рі летін 620 пәтерлік 16 
үй және кредиттік жүйе 
бойынша 830 пәтерлік 17 
үй пайдалануға берілді. 
Сонымен қатар, 2019 жы
лы «жұлдызды қалашық» 
тұр ғындары да көп жыл
дардан бері алғаш рет 
қоныс тойын тойлады. Бай
қоңыр қаласында соңғы 30 
жылда салынған алғашқы 
5 тұрғын үй пайдалануға 
беріліп, 250 отбасы бас
паналы болды. Оның 50 
пәтері «Байқоңыр» ғарыш 
кешеніндегі қазақстандық 
құрылымдарда жұмыс 
іс тейтін мамандарға бе
рілсе,  қалғанына жылдар 
бойы үй кезегінде тұрған 
азаматтар жайғасты. 

Құрылысшылар кү
ші мен 2019 жылы об
лыс бойынша 518 
ша қы рым инженерлік ин
фра құрылым желілері тар
тылған. Бұл жеке тұрғын 
үй құрылыстарын жүргізу 
үшін 3632 жер телімдерін 
ұсынуға мүмкіндік береді.

Жоғарыда келтірілген 
мәліметтер өткен жылы 
толық пайдалануға беріл
ген түрлі әлеуметтік ны
сандар мен тұрғын үй
лерді ғана қамтиды. Ал 
мұнан бөлек қаншама құ
рылыс нысандарында жұ
мыс жалғасуда. Әрине, 
тың жоспарлар мен бағ
дарламаларға сәйкес құ
рылыс қарқыны күш ала 
бермек. Биыл да игі бас
тамалар жалғасатыны өңір
дің өркендеуін айқындай 
түседі. Қысқасы, аянбай 
тер төгіп, адал еңбектерін 
елінің көркеюіне арна ған 
сырбойылық құрылыс
шы лар үшін 2020 жыл да 
берекелімерекелі  бо лары 
анық.

ӨТКЕН ЖЫЛҒА ӨКПЕ ЖОҚ
Адамзат өміріндегі ең бейбіт, жасампаз 

мамандықтардың бірі – құрылысшы мамандығы. 
Бұл – жаздың аптап ыстығына, жауын-шашынға, 
қыстың ызғарына қарамастан тер төгіп, халыққа 
баспана, әлеуметтік нысандар мен өзге де 
игіліктер сыйлайтын нағыз елжандылар еңбегі. 

Ыдырыс ТӘЖІҰЛЫ.

СӘУЛЕТ пен ДӘУЛЕТ

Соңғы алты жылда об
лыстың күрішшілері то лағай 
табысқа кенелді. Был тыр 
күріштің әр гек тарынан орташа 
есеппен алғанда 60,3 центнерден 
өнім жиналды. Ол алдыңғы 
жылы 54,5 центнерді құ раған 
болатын. Диқан қауымының 

маңдай тері нің өтеуі қайтты. 
Қамбаға 530,5 мың тонна күріш 
салысы жиналды. Бұл же
тістікке диқандар мем лекеттік 
қолдаудың, перс   пективті сорт
тарды ен   гізу, техникаларды жа
ңар  ту арқасында қол жет кізді.  
Сондайақ, 18,4 мың тонна 

күріштен басқа дәнді, 2,6 мың 
тонна майлы, 208 мың тонна 
мал азықтық дақылдар, 369,1 
мың тонна картоп, көк өніс, 
бақша өнімдері жи налды. Биыл 
облыс шаруа шылықтарында 
күріштің жергілікті «Сыр 
сұлуы» сорты кең ауқымда 
егіледі деп жоспарланып отыр. 

Сыр өңірінде ауыл ша руа
шылығы дақыл да рын әрта
раптандыру мәсе лесі не маңыз 
беріліп отыр. 2019 жылы об
лыста алғаш рет 3 шаруа шы
лықта 50 гектарға соя дақылы  
егілді. Өнім деңгейі бөтен 
болған жоқ. Әзірге ішкі нарық 

сұранысына сай жұмыс бар. 
Әлемде соя дақылына сұраныс 
өте жоғары. Ке лешекте оны 
көршілес Қы тай еліне экспортқа 
шы ғару ойластырылуда. 

Сондайақ, облыс та азық
түлік бағасын тұ рақтандыру 
бағы тын  да оң ды істер бар. 
Жыл бо  йынша ауыл ша руа
шы  лығы өнім дері жәр мең кесі 
ұйым дасты рылады. Жер гілік
ті халық соның арқасында ар
зан өнімдерді тұ тынуға қол 
жеткізіп отыр.

Соңғы жылдарда об
лыстың ауыл шаруа шы лығы 
саласында экспорт көлемі өсті. 

2019 жылдың 1 қарашасына 
дейінгі мә ліметте 64,2 мың 
тонна өнім шет мемлекеттерге 
шығарылған. Олардың са на
тын  да балық, күріш, би дай және 
бидай қалдығы,  арпа, майлы 
дақылдар тұ қымдары, томат, 
қияр, қарбыз, қауын, сабан жә
не көкөніс, мал шаруа шылығы 
өнімдері бар.  

Аграрлық сала өндірі сі
нің тиімділігін артты руға өз 
деңгейінде мән бе ріліп отыр. 
Тауар өнді рушілер цифрлық 
тех  но логияны енгізу жұмыс
тарын бас тады. Шиелі ауда
нын дағы «Ақмая» шаруа қо

жа лығы базасында «нақты 
егін ші лікке» арналған «Ak
maya Smart Farm» цифрлық 
плат формасының жобасы іске 
асырылды. Одан бө лек көкөніс 
өсіру үшін (томаттар) Қызыл
орда қаласында «КазАгроМир» 
ЖШС жоғары техноло гиялы 
заманауи автомат танды  рыл
ған жылыжай ке шені нің құры
лысын сал ды. Мал шаруа
шы лығы сала  сында «ақылды 
фер малар» құру жүзеге асыры
луда. Бір сөзбен айтқанда, 
облыс тың аграрлық саласы 
жаңа кезеңге аяқ басты. 

«СБ» ақпарат. 

Қаңтар айында ҚР Президенті Қасым-Жомарт 
Тоқаевтың қатысуымен өткен Үкіметтің кеңейтілген 
мәжілісінде Премьер-Министр экономикалық дамудың 
жеті көрсеткіші бойынша Қызылорда облысы үздік сегіз 
өңірдің бірі екенін атап өтті. Жетістіктер қатарында ауыл 
шаруашылығы саласындағы жалпы өнім көлемінің артуы 
да бар.

АГРОСАЛАДАҒЫ АЙШЫҚТЫ ІСТЕР

Бұл жобаны биылғы жылы да жалғастыру 
жоспарланып отыр. Бірақ ол үшін жергілікті 
жерлерде жұмысты тиімді ұйымдастыру үшін әр 
ауданда бір үйлестірушіден болу керек. Облыс әкімі  
жобаға қолдау білдіріп, қажетті қаржы бөлу мәселесін 
шешуге уәде берді. 

Алдын ала өтініш беріп, қабылдауға жазылған 
азаматтардың бірі –  қазалылық Әбжәми Жанаев. 84 
жастағы қария аудандағы колледжге белгілі мемлекет 
және қоғам қайраткері Еркін Әуелбековтің есімін беру 
мәселесін көтерді. Бұл ұсыныс бұрын да жасалған. 
Алайда, сол уақыттары ономастикалық шараларға 
мораторий жариялануы себепті тоқтап қалады. Ал 
енді бұл мәселе қайта көтерілгенде Әуелбековтің 
есімі көшеге берілгені белгілі болып отыр. Жалпы 
бір ауданда бір адамның атымен екі нысанды атау 
ономастикалық заңдылықтарға қайшы келеді. 

Аймақ басшысы елге еңбегі сіңген тұлғаның есімін 
ұлықтау жөнінде бастама көтеріп жүрген ақсақалға 
ризашылығын жеткізіп, бұл кейінгі жастарға 
үлгі боларлық іс екенін атап өтті. Сонымен бірге 
ұсынысты облыстық және аудандық ономастикалық 
комиссиялар қайта талқылауға салатынын жеткізді.

Қызылорда қаласының тұрғыны Роза Бәймено
ваның алғашқы өтініші пәтер алуға қатысты болды. 
Сол жерде белгілі болғандай, Бәйменова тұрғын үй 
кезегінде 117ші болып тұр екен. Облыс басшысы 
жыл сайын кемінде 500ден астам адам кезегімен 
баспаналы болып келетінін, 117ші кезекпен биылғы 
жылдың алғашқы жартыжылдығында қол жеткізу 
мүмкіндігі барын айтты. Екінші кезекте ол ақылы 
оқып жатқан қызының оқу ақысын төлеу қиынға 
соғып жатқанын жеткізді. Бұл мәселе бойынша 
жақында қала әкімдігінде де болған. Онда оқу ақысын 
төлеуге демеуші іздестіріп көруге уәде етілген. Аймақ 
басшысы тиісті сала жетекшілеріне оқу орнының 
гранттық комиссиясына ұсыныс жасауды тапсырды. 
Әрине бұл мәселе тек заң шеңберінде қаралуы тиіс. 
Гранттық орын босап, оқушы қыздың үлгерімі 
комиссия талаптарына сәйкес келіп жатса, үміттенуге 
болады.

Облыс әкімі қабылдауда болған барлық 
азаматтардың мәселелерін қарап, тиісті салалық 
басшыларға әрбір мәселені заң аясында шешуді 
тапсырды.

Әрбір мәселе 
заң шеңберінде 
шешіледі

1-бет.

«Сыр бойы», 
«Кызылординские 
вести», «Ақмешіт 

апталығы», 
«Ақмешіт 

жастары» және 
ауданның барлық 
басылымдарына 
хабарландыру 

орналастырғыңыз 
келсе:  70-00-52 

 телефон ы арқылы 
байланысуға 

болады.
E-maіl: 

smjarnama
@mail.ru

Отбасындағы маскүнемдік  – бұл әрқашан  
отбасындағы трагедия, ауыртпашылық, көз 
жас төгу зардап шеккен балалар мен әйелдің 
психикасы және қоғамнан шеттетілумен 
көрінеді. Егер сіздің жақын адамыңыз 
маскүнемдікке шалдықса, не істеу керек?

Ең алдымен маскүнемдік – мінез-құлық 
әлсіздігінің жағымсыз тұсы еместігін 
түсіну керек, ал ол тиісінше емдеуді 
қажет ететін күрделі дерт.  Көпшілік 
жағдайда маскүнемдікке кезіккен адамға 
жақын туғандарынан басқа көмекті ешкім 
көрсетпейді. Егер жақын туыстары қолын 
сілтесе, маскүнемге ешкім де көмектесе 

алмайды және оның өмірі ішімдік мөлшерін 
одан әрі арттыруға тәуелді болуға айналады.  
Онымен қоса, ішімдікті шектен тыс ішуден 
ертелі кеш пе әр түрлі ауыр дерттер пайда 
болып, олардың көпшілігінің соңы қайғылы 
қазамен аяқталуға дейін апарады. Сол 
себепті, егер сіздің жақыныңыз маскүнемдікке 
шалдықса, барлық мүмкіндікті пайдаланып 
оны және оның отбасысын құтқару қажет.

Ішімдікке тәуелділікті емдеу үшін 
Ресейлік ғалымдар тарапынан ойлап 
табылған препарат «Ромедин», барлық 
қажетті сынақтан өтіп, маскүнемдікпен 
күресуде өзінің нәтижелігін дәлелдеген.  
«Ромедин» препаратының бірегейлігі оның 
құрамы он тоғыз нәтижелі құрауыштардан 
тұратындығында, олардың бірі екіншісінің 
әсерін күшейтіп ағзаға кешенді түрде 
әсер етеді.  Препарат кең көлемді әсерге 
ие және ішімдікке деген физикалық және 
психологиялық тә уелділікті басып ғана 
қоймай, спирттің улы әсерінен зардап 
шеккен органдар қызметін қайта қалпына 
келтіреді. Сонымен қатар «Ромедин» табиғи 
қорғаныштық құсу рефлексін реттейді, содан 
соң ішімдіктің иісі мен дәмі жағымсыз болады.

Отбасында маскүнем болса, одан шығудың жолы бар!

Жеңілдік бойынша препарат
тардың саны шектеулі.

«Ромедин»ді бүкіл Қазақстан 
бо йын ша және ТМД елдеріне 

жеткіземіз.

Негізігі әсер етуші заттар:
препарат құрамына химиялық құрауыштар кірмейді.

Мөлшері және қолдану тәсілі: қабылдау ұзақтығы 
1 айдан бастап

Қарсы көрсетілімдері: жеке құрауыштарының сәйкес 
келмеуі, екіқабат  және емізулі кезеңде.

«Ромедин»  сұйық түрде шығарылады, оны 
қолдану өте ыңғайлы, жәй ғана сусын мен 
тағамға араластырса болады.

Қызылорда облысының әкімдігі мен 
мәслихаты, «Nur Otan» партиясының об
лыс тық филиалы, облыстық қоғамдық 
кеңес және облыстық ардагерлер кеңесі 
белгілі журналист, Қазақстан Журналистер 
одағының мүшесі

Қуаныш Мәдібекұлы
Маханбетовтің

қайтыс болуына байланысты марқұмның 
отбасы мен ағайынтуыстарына қайғыларына 
ортақтасып, көңіл айтады.

***
"Өрлеу" БАҰО" АҚ филиалы Қы зыл

орда облысы бойынша педа го ги калық қыз
мет  керлердің біліктілігін арттыру инсти
ту тының ұжымы институттың кәсіп одақ 

ко ми те тінің төрағасы, аға оқы тушы Оразбек 
Маханбетовке ағасы, белгілі қаламгер, ҚР 
Жур на листер одағы сыйлығының лау реа ты 

Қуаныш Мәдібекұлы 
Маханбетовтің

қайтыс болуына байланысты қайғысына 
ортақ тасып, көңіл айтады.

***
«Сыр медиа» ЖШС ұжымы және 

Қазақстан Журналистер одағының облыстық 
филиалы белгілі журналист 

Қуаныш Маханбетовтің
қайтыс болуына байланысты отбасы мен 
ағайынтуыстарына қайғысына ортақтасып, 
көңіл айтады.

Хабарландыру
«Арал» СЖКБД филиалы РМК «Нұра топтық су құбырының» 

тарифтік сметаны оңайлатылған тәртіппен ҚР ҰЭМ Табиғи 
монополияларды реттеу комитетінің Қызылорда облысы бойынша 
департаментіне суды магистралды құбырлар, таратушы жүйелер 
және сарқынды суды бұру арқылы беру қызметі бойынша 
ұсынған тариф жобасын талқылау жөнінде тыңдау өткізілетіндігін 
хабарлайды.

Осы өтетін тыңдауға бюджеттік және өзге тұтынушылардың 
арасындағы ірі ауыз су пайдаланушыларды, тариф жобасын 
талқылауға және тыңдауға қатысуын шақырамыз. 

Тыңдаудың өтетін орны: 2020 жылдың 21 ақпанында сағат 
11:00де, Қызылорда қаласы, Тасбөгет кенті, А.Құнанбаев көшесі 
1Н құрылым, «Арал» СЖКБД филиалының ғимараты.

Жарамсыз деп 
есептелсін

Комирбаев Анварбек Сейтжановичтің 
атына Қызылорда қаласы, КБИ ауданы, 
305 кварталдың №5а учаскесіне (қазіргі 
Ақмаржан м/а, Байтақ көшесі №13 үй) 
берілген жер учаскесіне жеке меншік 
құқығын беретін мемлекеттік актісінің 
(кадастрлық №10156022668, №0081727) 
түпнұсқасы жоғалуына байланысты 
жарамсыз деп есептелсін.

Облыстық филармонияның 
ұйым дастыруымен «Абайдың 
ән әлемі» атты өнер керуені 
өңірдің ауыл-аймақтарында 
түрлі шаралар өткізді. Соның 
бірі – Е.Әуелбеков атындағы 
дарынды балаларға арналған №4 
облыстық мектеп-интернатында 
бол ған лекция концерт көптің 
көңілін серпілтті. Әбу Насыр 
әл Фарабидің 1150 жылдығы, 
Абайдың 175 жыл дығы 
және Қазақстан халықтары 
Ассамблеясының 25 жылдығы 
ая сында өнер көрсетуге 
шыққан филармония ұжымы 
ауыл халқын әуелеген ән-
жырға бөледі. Онда «Мәдениет 
қайраткері» төсбелгісінің иегері 
Ү.Медеуова, «Тұран» триосы 
мен «Томирис» би ансамблі 
өнер көрсетті. Ал Ә.Қуаңбаев, 
Б.Төлебаев жырдан шашу 
шашты.

Өнер керуені мұнан кейін Сыр
дария ауданының Айдарлы, Бай мұрат 
батыр  ауылдарында  болып, жергілікті 
жердің тұрғындарын өлеңжырмен су
сындатты. Ү.Медеуова бастаған фи
лар мония өнерпаздары көп шіліктің 
алғысын алды.

Әншілер қауымы Абай ауылына 
да ат басын тіреді. Онда «Ақмешіт» 
фольклорлық ансамблі және жеке 
орын даушылар концерттік бағ дарлама 
берді. Ақын Абайдың «Көзім нің 
қарасы», «Айттым сәлем, Қалам қас», 
«Желсіз түнде жарық ай» әндері сахна 
төрінде шырқалғанда көрермен де бірге 
ән салды. Жырау Әділхан Қуаңбаев 
«Абайға арнау» толғауын алғаш рет 
көрермен назарына ұсынды.

Концертте Абай атындағы №138 
орта мектептің көркемсөз оқу ше
берлері үш тілде хәкім өлеңдерін 
жатқа айтты. Балғындардың талабына 
сүйсінген үлкендер батасын беріп, 
қошеметін аямады. 

Жергілікті өнерпаздардың кон церт
тік бағдарламалары алдағы уа қыт  та 
аймақтың өзге ауылдарында жал ғасын 
табады. 

Жанболат ӨМІРЗАҚ,
ҚМУ-дың студенті.

Өнер керуені 
жолға шықты Талантты бала былтыр 

Б.Мергенбаев атындағы 
№226 мектепгимназияның 
табал дырығын аттаған. Сы
нып тастары мен ұстаз дарын 
алғашқы күнненақ тәнті 
етті. Географиялық білі мінің 
тереңдігі оны өзгелерден оқ 
бойы озық көр сетті. Анасы 
Алтын Оры нәлиеваның ай
туынша, Шер ханның бұл 

салаға қызы ғу шылығы бес 
жасында бас талған.

– Баламыз планшеттен, 
смартфоннан түрлі мемле
кеттің туы мен анықтамасын 
қарап отырғанда соншалықты 
мән бермедік. Бізден глобус 
пен карта сатып әперуімізді 
сұрады. Сонда байқадық, 
ол жүз шақты мемлекеттің 
астанасын жаттап алыпты, – 
дейді анасы.

Мектептегі интерактивті 
тақтаның бетінде көптеген 
мемлекеттің байрағы ор

на ласқан. Елдің аты жоқ, 
туының суреті ғана. Әйт
кенмен, кішкентай географ 

тудың түріне қарап тұрып
ақ,  қай мемлекеттікі екенін 
жаз бай таниды. Оның бұл 
таланты елді елең еткізді.

– Қазір мен екі жүздей 
мемлекетті білемін. Қабі
ле тімді дамыту үшін ата
анам үнемі осы бағыттағы 
сұрақтарды қояды, мен 
жауап беремін. Ер жет
кенде географ болғым 
келеді. Сол кезде картадан 
көрген барлық мемлекетті 
аралауым керек деген мақ
сат қойдым, – дейді алғыр 
жас.

Ол конкурстарға бар
ғысы келеді. Байқауларда 
топ жаратынына, қазылар 
мен кө рерменді таңғал ды
ра ты нына сенімді.

Қазалы ауданы.

«Картадағы елдердің барлығын 
аралаймын»

Бұл – қазалылық Шерхан Жақсыберген атты 
шәкіртті алға жетелеген мұрат. Әлем дегі екі жүздей 
мем лекеттің астанасын, халық санын, жер көлемін 
тайға таңба бас қандай етіп айтып беретін бала 
жадының мүмкіндігі елең еткізді. Бір қарағанда анау 
айтқан жаңалық емес секілді. Десе де, ол небәрі алты 
жаста. Балдырған бос уақытын глобус пен кар таның 
алдында өткізеді.

20 градусқа 
көтерілді

Антарктидада температура 
алғаш рет 20 градустан жоғары 
көтерілді. 20,75 градусқа жеткен 
рекорд 9 ақпанда Сеймур аралын-
да тіркелген. 

Бұл ғаламдық жылынудың жақын
дағаны ма? Ғалымдардың айтуынша, 
суық құрлықтағы және жақын маңдағы 
аралдардағы жылымық әлдеқайда тез 
болып жатыр. Аргентиналық «Эсперан
са» ғылымизерттеу стансасы 6 ақпанда 
Антарктидада метеобақылау тарихында 
алғаш рет ең жоғары температураны 
тіркеді. Ол 18,3 градус нөлден жоғары 
болған.

2 мрлд адам 
қолданады

Күнделікті хабарласу 
құралына айналған «WhatsApp» 
қосымшасын бізден басқа  
2 миллиард адам қолданады. 
Бұрын тек бетпе-бет айтылатын 
құпия әңгімелер қазір әлемнің 
кез келген нүктесіне чаттар мен 
видеоқоңыраулар арқылы тара-
тылуда.
 
Жақында компания «байла

ныс құралын неғұрлым жиі қолдан

ғандықтан, қауіпсіздікті де соғұрлым 
көп ойлауымыз керек. Біз желіде көп 
уақыт өткізетіндіктен, әңгімеміздің 
құпиялылығы да маңызды. Сондықтан 
«WhatsApp»тағы әрбір хабарла
ма шифрлану арқылы қорғалған. 
Бұл шифрлау сандық құлып ретінде 
«WhatsApp»тағы ақпараттарды хакер
лер мен қаскүнемдерден қорғайды» де
ген ақпарат таратты.  

Жылы жаққа 
ұшпады

Биыл Украинаның қысы 
жылы болып тұр. Күндізгі ауа 
температурасы нөлден жоғары. 
Киевтіктер қытымыр аяз бен 
қалың қарды осы жылы көрген 
емес. 

Қалыптан тыс жағдай өсімдік әлемі 
мен құстарға зиянын тигізген. Күндізгі 
ауа температурасы +2,+4 градус 
жылы, түнде 1, 5 градус қана суық. 
Желтоқсан, қаңтар және ақпандағы 
Киевтің орташа ауа температусы осын
дай. Қардан гөрі жаңбыр көп жауады. 

Экологтар күн жылы болған соң 
бәйшешек ерте гүлдей бастағанын, кей 
құстар жылы өңірге ұшпағанын айтып, 
дабыл қағуда. Олардың айтуынша, бұл 
жағдай табиғаттағы тепетеңдікті бұзып 
отыр. 

Аружан БЕЙСЕНБАЕВА,
ҚМУ-дың студенті.

АБАЙ -175 ЖАС ДАРЫН

ӘЛЕМ ЖАҢАЛЫҚТАРЫ

Өскелең ұрпақ заман сұра
нысына сай бейімделуге, кей де 
әлемдік дамудың алдын алуға, 
тілдерді меңгеруге, зама науи ІТ
технологиясын, робото тех никаны 
игеруге баса назар ау даруда. 

Біздің жастар академиялық 
білім деңгейі бойынша АҚШ, 
Анг лия, Германия, Авст ралия, 
Израиль, Швеция, Польша, Ма
лайзия, Түр кия және тағы бас қа ел
дердегі заман  дас та ры нан озық.

№11 мектеплицейдің 2008 
жылғы түлегі Нұрболат Құдай
бер  генов – органикалық химия, 
метал ком плекстік катализ және 
мұнайхимия саласы бо йын ша жас 
ғалым. Ол 2012 жылы әл Фараби 
атындағы Қазақ ұлттық универ си
тетінің «Органикалық заттардың 
хи мия лық технологиясы» маман
дығы бойынша бака лав риа тын 
аяқтаса, 2019 жылы аталған уни
вер ситеттің «Органикалық зат 
тардың химиялық тех но ло гиясы» 
мамандығы бойынша PhDдок
то рантурасын бітірген. Нұрболат 
Жарылқасынұлының ғы лыми ба
ғыты әл Фараби атын дағы Қазақ 
ұлттық универ си теттің жанындағы 
«Физикахимиялық зерттеу және 
талдау әдістері орта лығында» 
бел гілі ғалым х.ғ.д., профессор 
Х.Суер баевтың бас шылығымен 
қалып тасты.

Былтыр Нұрболат «Кө
мір  тегі оксидтері негізіндегі 
ката литикалық синтездер» та
қы рыбында PhDдок торлық дис
сертациясын сәтті қорғап, «Орга
никалық заттардың химиялық 
технологиясы» маман дығы бо
йынша философия докторы (PhD) 
дәрежесін алды. 

Ағылшын тілін еркін мең
гер ген және ғылыми бағыты 
бо йынша Каунас техно ло гия
лық университетінде  және 
2018 жылы КаФоскари Ве
неция уни вер ситетінде ше телдік 
тағы лымдамадан өтті. Оның  
нәти жесі бо йынша Нұрболат 
Жарыл    қасынұлы  шетел дік кол
лабо ра торлардың оңды пікірлеріне 
ие болып, ұзақ та нәтижелі ғылыми 
байланыстар орнатты.

Білім бар жерде даму, жетілу, 
кемелдену үрдісі бір сәтке то лас
тамайды. Жаңа заман тәуелсiз ел 
мұраты – жастардың бiлiм мен 
бiлiктiлiкке талпынып әрекет
тенуiн, еңбектенiп өсуiн талап етiп 
отыр. Алдағы уақытта Нұрболаттың 
бұдан да биік белестерді бағын ды
ратынына сеніміміз мол. 

З.ЕСХАНОВА, 
№11 мектеп-лицейінің 

мұғалімі.

Мұнай-химия саласының 
жас ғалымы

Жастар – кез келген қоғамның болашағы мен қозғаушы 
күші. Бұл оймен дауласудың өзі артық. Мемлекеттің тұрақты 
дамуының негізі – бәсекеге қабілетті жас тар буыны, ал бұл 
тікелей жас қазақстандықтардың білім мен білік сапасына, 
олардың ұм ты лысы мен ынтасына бай ла нысты.

Дәулет ҚЫРДАН.


